
De Kritekoer jiergong 68 nr. 4
Wat sit der yn de koer?

Programma 2023-2024

Datum Lokaasje* | Begjintiid Programma

De skiednis fan de feehannel
en feemerken yn Fryslan; hjir
fertelle Van der Zwaag en

Lokker oer (sjoch side 6 en 7)

sneon 9 des. 2023 | Utert-B 14.00 oere Advintsmiddei

sneon 4 nov. 2023 | Utert-B 14.00 oere

sneon 13 jan. 2024 | Utert-B 16.00 oere Nijjiersbesite

Kabaret: Hymp Hamp Teater
mei har nijste programma
Musykduo Friersk sjongt en
sneon 6 apr. 2024 | Seist-N 14.00 oere spilet Fryske poézy op lerske

sneon 2 mrt. 2024 | Seist-N 14.00 oere

melodijen

“Seist-N = Noorderlichtkerk, Zeist; Utert-B = Bijnkershoek, Utrecht

Meidielingen bestjoer

De ledegearkomste hat west. Der hat wat diskusje west oer de jierrekken en
de begrutting. Sjoch hjirfoar it ynlisfel. Hjir stiet ek de oprop oan de leden
om in frijwillige bydrage oan te krite te jaan mei in minimum fan de jierlikse
ynlis fan € 12,00.

Boun om Utens (www.fryskbutenfryslan.frl)

It Boun hat op 16 septimber 2023 in prachtich feest han ta gelegenheid fan
har 100-jierrrich bestean. Kommissaris fan de Kening yn Fryslan Arno Brok
hie in ferrassing foar it Boun: it mei tenei it predikaat ‘keninklik’ fiere en hjit
no It Keninklik Frysk Boun om Utens! HjirGnder stiet it nije logo, mei in
kroantsje. Yn dizze koer stiet in ferslach oer de jubileumdei.

Va

@b
Keninklik
FBoU



http://www.fryskbutenfryslan.frl/

DE KRITEKOER oktober2023 3 X,

Fan de foarsitter

It is noch mar krekt lyn, foar myn gefoel teminste, dat ik in stikje skreaun ha
foar de Kritekoer. De tiid haldt gjin skoft. It is noch sok moai waar, like moai
as de foarige kear. De bltendoar stiet noch iepen! Allinne wurde de dagen al
koarter. Hjoed haw ik noch gjin sinne sjoen, mar ja wy meie net kleie. En dat
doch ik ek net.

Ofr(ine wike haw ik de Iéste druven ploke yn de tun en moarn sil ik de
stronken 6fknippe en fierder de tun klear meitsje foar de winter. De soan
fan in freondinne komt noch om te snoeien, dat kin ik net. Want der steane
in pear beammen, dy 't earst har bléd ferlieze moatte foardat se snoeid
wurde kinne. Dus noch efkes wachtsje, want dat is no noch net oan de
oarder! Troch it moaie waar, sitte der al wer knoppen yn myn
rododendronstrik! Ik bin och sa benijd, as der noch blommen oan komme.
Ik sil imme op de hichte halde. Dat soe dan de tredde kear wurde fan ‘t jier!

Wy hawwe yntusken de Algemiene Gearkomste achter de réch. It ferslach
der oer hat Jan Piet foar syn rekken nommen. lk doch hjir ek it fersyk om de
kontribusje en frijwillige bydrage te beteljen oer it kritejier dér 't wy no mei
dwaande binne. Mar dat kinne jimme allegear 1éze yn it losse ynlisfel. Om
dat no hjir allegear te skriuwen en fierderop komt it wer oan de oarder, is in
bytsje oerdreaun.

Ik hoopje jimme wer te begroetsjen op 4 novimber yn de Bijnkershoek,
middeis om 14.00 oere. Dan hearre wy ferhalen oer de feemerke, mei
bylden derby. Liket my och sa nijsgjirrich ta!

Hjirmei wol ik jimme allegear hertlik groetsje en ik sjoch jimme graach op
4 novimber.

Pietie Westdijk-Kaastra

De algemiene ledegearkomste op 30 septimber 2023

Der hienen har 18 persoanen opj(in foar it brea iten. It iten wie tagelyk mei
de bewenners fan de Bijnkershoek. It personiel kin net op twa plakken
tagelyk wéze en dat koenen wy fernimme: der wie gjin placemats en gjin
bestek. Mar it sop, de kroket en de broadsjes wiene lekker.

De wurklist fan de ALG is 6fwurke. Der wie in fraach oer de finansjes dy’t op
de gearkomste net bedntwurde wurde koe. It antwurd stiet op it ynlisfel fan
dizze Kritekoer. Nei de gearkomste ha wy in pear potsjes Frysk bingo spile.
De spullieder wie Trieneke Vos. Se kaam hieltiten better yn har rol. Der
waard omraak by de healsliten boeken omsneupt. lk sjoch werom op in
slagge middei.

Jan Piet

Ferfier nei kritemiddei of kritejan

Wy hawwe mei inoar 6fpraat, dat elkenien nei elke gearkomste komme
kinne moat. Dérom ride der nei alle kritemiddeis en kritejinen auto’s

dy’t jo ophelje kinne: Fryske taksy’s!

Om mei te riden kinne jo jo opjaan by Trieneke Vos (030 — 691 6081), uterlik
op de tiisdei foar de gearkomste. Wurdt de tillefoan net opnommen?
Besykje it dan letter noch in kear, of sprek dizze boadskip yn:

“Mei ........ Ik wol kommende sneon graach meiride mei de Fryske taksy. Myn
telefoannummer is ....... “

WYy soargje foar it nedige tal auto’s. Jo wurde ophelle by de foardoar en krije

te hearren hoe let jo klear stean moatte.

Wolle jo ek wol in kear Fryske-taksy-
sjauffeur wéze of hawwe jo noch in
plakje oer yn de auto? Jou dit dan
troch oan it bestjoer of nim sels in
oar kritelid mei!

Elkenein kin meidwaan, wy binne
Mei Inoar len!

It bestjoer fan SELSKIP MEI INOAR IEN
ndget jimme 0t foar in nijsgjirrige middei oer

Feehannel en feemerken
yn Fryslan

De skiednis fan de feehannel en feemerken is beskreaun yn it tsjokke boek
‘Geschiedenis van de Veehandel en Veemarkten in Friesland’.

Der hawwe trije auteurs oer it boek gear west: Minie Baron skreau oer 2.000
jier feehandel en feehannelers (diel 1), Arjen J. Dijkstra oer fee en logistyk
fan 1840-2021 (diel 2) en Dirk-Jan Pilat beskreau de skiednis fan in Fryske
feehannelersfamylje (diel 3).

Sprekker Siebren van der Zwaag ut Tzummarum sil oer dit boek fertelle en
bylden sjen litte, mei help fan Ton Lokker foar de technyk.

S -
, MINIE BARON®S
AN RIENLDUKSTRA |
¥ "= DIRK-JAN PILAT

kY
Txd0r080EK

Boarne ofbielding: https://www.itnijs.frl/2022/09/gelok

It romrofte ferline fan de Fryske feehannel en feemerken komt oan bod.

De feehannel wie net allinne belangryk foar gesinnen dy’t harren brea
hjirmei fertsjinnen. It wie ek in wrald dy’t in bydrage levere foar de regionale
wolfeart. Dizze wrald komt dizze middei oan de oarder.

Fan herte wolkom!

Datum: Sneon 4 novimber 2023

Lokaasje: Woonzorgcentrum De Bijnkershoek,
Van Bijnkershoeklaan 250, Utrecht

Hoe let: 14.00 oant 17:00 oere

Ynlis: € 5,00 (graach mei past jild betelje)

Dizze middei ek ferkeap
healsliten Fryske boeken

SN

Fiering 100 jier It Frysk Boun om Utens

It ferslach hjirGnder is Gntliend oan de digitale krante ‘It Nijs’ fan
16 septimber 2023. Yn de digitale ferzje stie de kop:

GRUT NUJS: IT BOUN WURDT KENINKLIK!

Oan de Thorbeckeleane yn Swol hingje Fryske flaggen en rinom wurdt fan ‘e
moarn Frysk praat en oranjekoeke iten: yn Wyksintrum SIO is hjoed de
jubileumfiering fan it Frysk Boun om Utens; de koepelorganisaasje fan
Fryske kriten bten Fryslan, dat h(indert jier bestiet. Foarsitter Jan Bijkerk
stiet breed glimkjend yn de doar en besiket mei elke ynkommer te fQstkjen.

Om alve oere set de foarsitter mei it programma Ut ein. Der wiene noeden
oer it fuortbestean, seit er yn syn taspraak en in stikmannich kriten moast
belies jaan, mar der binne no noch tolve oer. En hy ferdutst: de basis leit yn
de ekonomyske krisis yn de twadde helte fan 19de iuw, doe’t in protte
Friezen migrearren, mei noch in emigraasjeweach nei de Twadde
Wraldoarloch.

Friezen yn harren nije wenkriten hiene ferlet om mei-inoar harren taal,
kultuer en identiteit te belibjen. En stadichoan sochten de ferskate pleatslike
kriten kontakt mei-inoar. Uteinlik late dat ta de oprjochting fan in
oerkoepeljend bin, juster presys hindert jier lyn. Yn de moderne tiid is der
minder ferlet om inoar op te sykjen, dat noed om de takomst bliuwt. Mar
hjoed is it feest.

Dan komt Kommissaris fan de Kening yn Fryslan Arno Brok oan it wurd. As
nije Fries snapt er eins net dat alle bten-Friezen yn de seal net mear yn
Fryslan wenje wolle, sa seit er mei in tsjokke knypeach.

En dan hat de Kommissaris grut nijs: sjoen it Onbidige belang fan it Boun foar
de Fryske taal en kultuer hat de Kening kediisd dat it Boun tenei it predikaat
Keninklik fiere meil


https://www.itnijs.frl/2023/09/1923-frysk-boun-om-utens-2023/

Utrikking fan
it predikaat.
Omrop Fryslan
sit boppe-op

it nijs.

Tegearre mei deputearre Eke Folkerts langet Brok de byhearrende oarkonde
oer oan foarsitter Bijkerk. Dy ljochtet noch ta dat it nijs harren suver hast
oer it mad kaam, want it predikaat wie wol oanfrege, mar pas op it |éste
stuit is dudlik wurden dat it takend waard. Lykwols stean der oranjekleurige
sGpkes klear om der op te toasten. En Grytsje Kingma en Rob du Jardin
sjonge der yn ‘e mande mei de seal in fleurich liet oer.

Dérnei haldt de foarsitter fan de Keninklike Feriening De Friesche EIf Steden,
Wiebe Wieling, in persoanlike taspraak. Oer Friezen om utens mei langstme
nei it heitelan. Oer nije Friezen dy’t ynearsten net nei Fryslan ta woene en
der no net mear wei. Oer al dy frijwilligers dy’t harren altyd wer ynsette foar
de Alvestédetocht. Dat hat allegearre te krijen mei deselde ban dy’t de
minsken yn de seal ek fiele.

Yn it grotfolle programma is der dan de utrikking fan g ""”" e
in jubileumboek oan de skriuwer Hans Dijk, en de o0 JIE,
2,

utjouwer Jitske Kingma. It boek giet oer it djippe

ippe wézen

wézen fan de Fries om utens. Dérnei fannijs in
optreden fan it sjongduo mei (inder oaren it liet

Hans Dijk

‘Ik kom Gt Fryslan’, mei ynmoed en in Fransk aksint
mar wol yn tige geef Frysk songen troch Rob.

Nei de lunch, doe’t de kriteleden de gelegenheid krigen om de oarkonde fan
tichteby te besjen, is der in optreden fan it man- en froumachtige
Bounskoar, gearstald Ut de koaren fan de kriten Swol, Lelystéd, Boadegraven
en Twinte, (inder lieding fan Jelma Wiegersma. It optreden mei sawol
ferneamde as minder bekende Fryske lieten rispet in steande ovaasje.

Dérnei moat trllbadoer Gurbe Douwstra der lykme-allinne mei réde, mar dat
slagget him skoan. Hy fernijt it omsittend laach dat er in spyllyst opdroegen
krige hat fan de foarsitter. Dér koe er him lykwols hielendal yn fine.

De léste kulturele bydrage is in spesjaal foar dizze gelegenheid gearstald
optreden fan teaterselskip Hymphamp mei sketskes en ferskes, sa Ut en
troch gefoelich mar meastentiids hilarysk. It skrillet der ek net foar tebek om
it omsittend laach te begekjen. Sa wurde de Bltenfriezen op it harspit
nommen om harren aldfrinzige idioom mei wurden dy’t Friezen yn Fryslan
amper mear neikomme kinne en ferfryske plaknammen lykas Swol en Utert,

dy’t gjinien fierders brikt.

It programma rint aardich Ut en it is al om healwei seizen hinne as de dei
ofsletten wurdt mei tankwurden foar de jubileumkommisje en guon helpers,
sGnder wa’t it feest hjoed net mooglik west hie en in slotwurd fan de
foarsitter dy’t de dei nochris oereidet. Lykwols is it feest noch lang net dien,
want der folgje in sipke en in waarm en kald buffet, foar de sammele
Friezen dy’t foarearst noch net Utpraat binne.

Op de webside fan it Boun https://www.fryskbutenfryslan.frl steane links

nei alle foto’s en nijsberjochten en filmbylden fan Omrop Fryslan en It Nijs.


https://www.fryskbutenfryslan.frl/

Lekker koese!

It kommende wykein giet de wintertiid wer yn, dat wy kinne in oerke
langer lizzen bliuwe. Lekker koese! Yn it Frysk binne der in hiel soad
utdrukkingen foar ‘op béd gean’, hast 90! Hjir(nder de moaiste:

Wy like it fel oer de eagen.

Wy smite de bonken op in bultsje yn de bak.
Wy geane nei de koezzematte.

Wy geane (nder de fodden.

WYy geane yn de lapekoer.

WYy geane anker-op.

Wy geane achter de bedsplanke.

WYy geane achter it breiden broekje.

Wy geane yn 't nachthok.

Wy geane mei de teannen om ‘e latte.

WYy sille de sokken boppe bringe.
Wy geane achter de polderdyk.
Wy geane yn ‘e gloeidobbe.

Wy sille skiepkes telle.

WYy meitsje risselwaasje.

Wy geane nei dimny Stilman.
Wy geane oekedakke.

Wy sille Us mar ris wer ynkdalje.
Wy dogge de lUkjes ticht.

WYy geane (nder seil.

Wy geane op ‘e koai.

WYy geane (inder de wol.

WYy geane nei de Falom.

Jlns om tsien oere lis ik wetterpas.

Boarne: Geale de Vries, As jim tutsje wolle dan gau, AJO, 1988

KONTAKT

Postadres

Krite Mei Inoar len, p/a Langeweg 75, 4133 AT Vianen

Bestjoer
Foarsitter:
Skriuwer:
Ponghalder:
Bestjoerslid:
Bestjoerslid:

Pietie Westdijk-Kaastra, (06) 5316 4098, pcwestdijk@planet.nl
Jan Piet Bergmans, (06) 2718 4195, j.p.bergmans@casema.nl
Harke Hofman, (0347) 377 703, harkemarga@gmail.com
Gerrita Otten-Onrust, (06) 2519 0166, g.onrustl@gmail.com
Trieneke Vos, (030) 6916 081, tvos51@kpnmail.nl

Aldereinsaken
Pietie Westdijk-Kaastra, (06) 5316 4098, pcwestdijk@kpnmail.nl
Trieneke Vos, (030) 6916 081, tvos51@kpnmail.nl

Assistinsje gearkomsten
Nieske Schurer

Bank
NLO5 INGB 000 0194 027 o.n.f. ‘Selskip Fryslan’ te Utert

Ha jo in bydrage foar de Kritekoer?
Graach ynleverje by de skriuwer!
Slutingsdatum kopij: 15 novimber 2023

